
Өмір қайнаған тіршілікке толы... Адам үшін  күрес.  Айналадағы 
адамдармен  жылы сөйлесу сүннет. Әр пенденің тағдыры сан 
алуан. Білімді қажет етпейтін ортада білімсіздер білегін сыбанып, 
орынтағында шалқалап отыр. Білмесе де білгендей кейіп танытып, 
шын білімдінің төбесінде ойнайды.

Бүгінде Мемлекет басшысының 
жұртшылықпен кездесулер өткізу 
туралы тапсырмасының екі жаққа 
да тиімділігі айқындалды. Мұндай 
іс-шараларда тұрғындар өздерін 
толғандырған мәселелерді көтеріп, 
атқарылған жұмыстар жайында 
кеңірек хабардар болады. Көптен 
түйіні шешілмеген түйткілдерге қозғау 
салынып, сол жерде талқыланады. 
Ашықтық, жариялылық қағидатына 
негізделген мұндай басқосуларға 
ақсақалдар бастап, ауыл тұрғындары, 
жастар көп жиналады. Елдік мәселелер, 
ауылды өркендету жолында қандай 
бағыт ұстану керектігі айтылады. 
Халықтың ұсыныстары, талап-тілектері 
ескеріліп, жауапты басшыларға 
тапсырмалар жүктеледі.

Аймақ басшысы үш елді мекенде 
өткен кездесуде былтырғы жылдың 
қорытындылары, жетістіктері 
туралы қысқаша баяндады, содан соң 
тұрғындардың ұсыныс-пікірлерін 
тыңдады.

– Жылды жақсы нәтижелермен 
қорытындыладық. Ал жаңа басталған 
жылға арналған жоспарымыз 
былтырғыдан  да  ауқымды. 
Бастамаларымызды әрі қарай 
жалғастырамыз, соңына дейін 
жеткіземіз. Жаңа жобалардың да 
ауқымы кең. Мемлекет басшысы Қасым-
Жомарт Кемелұлы қазан айындағы 
арнайы жұмыс сапары кезінде өңірде 
атқарылған жұмыстармен танысып, оң 
бағасын бергенін білесіздер. Сол сапарда 
Президент облыстың инфрақұрылымын 
дамытуға қатысты тарихи шешімдер 
қабылдады. Осы шешімдердің игілігін 

халық көруі үшін қыруар тірлік 
атқарылуы тиіс.

Аймақта экономиканың барлық 
негізгі көрсеткіштерінде өсім бар. 
Өңірлер арасында тамыз айынан 
бері үздіктер қатарында – алғашқы 
үштіктеміз. Осыдан бір жарым жыл 
бұрын облыс бюджеті 387 млрд теңгені 
құраса, облыстық мәслихат сессиясында 
2024 жылдың бюджеті 650 млрд 
теңге болып бекітілді. Жыл соңына 
дейін салық түсімдерін арттырып, 
жаңа өндіріс орындарын ашу арқылы 
бюджетті 700 млрд теңгеден асырамыз. 
Бұған резервтеріміз бар. Соңғы жылдары 
аймағымыз қарқынды құрылыс алаңына 
айналып, республика бойынша алдыңғы 
қатардамыз. 2023 жылы 177 жобаны 
жүзеге асыруға 87,1 млрд теңге бөлініп, 
2022 жылмен салыстырғанда 3,5 есе 
артты. Биыл 110 құрылыс нысанын 
салуға 94,5 млрд теңге бөлінді. Қаражат 
жыл аяғына дейін едәуір көбейеді. 
Бұл қаржы өңірдің сан саласындағы 
мәселелерді шешуге бағытталмақ, – деді 
Нұрлыбек Машбекұлы.

   Кездесуде тұрғындар газдандыру, 
аурухана салу, ауылдардан қалаға 
қатынайтын автобус маршрутын ашу 
мәселелерін көтерді. Аурухана салу 
туралы тиісті министрлікпен жұмыс 
жүргізіледі. Биыл жоба жасалып, 
ұсынылмақ. Алдағы жылы мүмкіндіктер 
шеңберінде реттілігі қарастырылады. 
Ал автобус мәселесінің шешімі 
табылады. Осылайша жұртшылық 
өздерін толғандырған сауалдарға жауап 
алды. Соңында ақсақалдар бата беріп, 
ардагерлер мен ауыл азаматтарына 
марапат тапсырылды.

ЕЛДІК МҮДДЕ КЕЛЕЛІ 
КЕЗДЕСУЛЕРДЕ 
САРАЛАНАДЫ

Облыс әкімі Нұрлыбек Нәлібаев Мемлекет басшысының 
«Әкімдердің халықпен кездесулерін өткізу туралы» Жарлығына 
сәйкес Сырдария ауданының Аманкелді, «Жетікөл», «Айдарлы» 
ауылдары тұрғындарымен кездесті.

«Қазақстан Республи-
касының су ресурстарын 
басқару жүйесін дамытудың 
2024-2030 жылдарға арналған 
тұжырымдамасын қолдаймыз. 
Су тапшылығына байланысты 
биыл күріш көлемі өткен 
жылмен салыстырғанда 12%-
ға немесе 5 мың гектарға 
қысқарады. Бұл бағытта 
ау ы л  ш а р у а ш ы л ы ғ ы 
құрылымдарына түсіндірме 
жұмыстары жүргізілді. 
Егістікті әртараптандыруға 
басымдық беріліп, атыздар 
лазерлік тегістелуде. Бүгінде 
күріш алқаптарының 55 
пайызы тегістелген, осы 
жылы бұл көрсеткішті 68 
пайызға жеткіземіз. Тәжірибе 
көрсеткендей, лазерлік 
тегістелген жерде суды 15 

пайызға дейін үнемдеуге 
мүмкіндік бар. Бұдан бөлек, 
күріштің қысқа мерзімде пісіп-
жетілетін, өнімділігі жоғары 
жаңа сорттары өндіріске 
енгізілуде. Қазір Украина 
ғалымдарымен бірлесіп, 
«Виконт», «Премиум», 
«Маршал» сорттары жергілікті 
ауа-райына бейімделіп, 
аудандастырылуда. Өткен 
жылы Ресейдің «Яхонт», 
«Патриот» жаңа сорттары 
тәжірибе ретінде 71 гектар 
жерге егіліп, жақсы нәтиже 
көрсетті. Бұл сорттардың 
өнімділігі қолданыстағы 
с о р т т а р ғ а  қ а р а ғ а н д а 
10 центнерге жоғары, 
вегетациялық кезеңі 10-15 
күнге қысқа, суды 20 пайызға 
дейін аз қажет етеді», – деді 

аймақ басшысы.
   Нұрлыбек Машбекұлы 

облыстағы егістік жердің 60 
пайызын суландыратын «Сол 
жаға» магистралды каналына 
суды бөлу және есепке алуды 
автоматтандыру жұмыстары 
басталғанын айтты. Бүгінде 
Австралиялық «Rubicon Water» 
компаниясының тәжірибесін 
енгізу үшін жоба-сметалық 
құжаттар әзірленуде. Жаңа 
технологиялар көкөніс, бақша, 
картоп, мал азықтық және 
жүгері дақылдарын егуге де 
пайдаланылуда. Бұл бағытта 
биылдан бастап 5 жоба жүзеге 
асырылмақ. Жобалар толық 
қуатына жеткенде 9 мың 
гектарды қамтиды. Шиелі 
ауданында қытайлық «Бо Ян» 
компаниясымен бірлесіп, 3 мың 
гектарға тамшылатып суару 
әдісімен жүгері өсіру жобасы 
басталды. 2030 жылға дейін 
су үнемдеу технологияларын 
қолдануды 50 мың гектарға 
дейін ұлғайту межеленген.

   Үкімет жиынынан кейін 
облыс әкімі Нұрлыбек Нәлібаев 
арнайы мәжіліс өткізіп, 
күн тәртібіндегі мәселелер 
бойынша тапсырма берді. 

Облыстық табиғи ресурстар 
және табиғат пайдалануды 
реттеу, ауыл шаруашылығы 
және жер қатынастары 
басқармаларына «Қазсушар» 
мекемесінің Қызылорда 
филиалымен бірлесіп, Су 
саласын дамытудың 2024-
2026 жылдарға арналған 
кешенді жоспары жобасына 
облыстың су шаруашылығы 
мәселелерін енгізуді салалық 
министрлікпен пысықтау 
тапсырылды. Сондай-ақ, 
биылдан бастап Қазақстан 
Республикасы төрағалық ететін 
Халықаралық Аралды Құтқару 
қоры атқарушы комитетінің 
отырысын өңірде өткізу 
ұсынылды.

   Күн тәртібіндегі екінші 
мәселе бойынша облыстық 
кәсіпкерлік және өнеркәсіп 
б а с қ а рма с ы н а  ш а ғ ы н 
және орта кәсіпкерліктің 
негізгі макроэкономикалық 
көрсеткіштерінің сапалы 
және мерзімінде орындалуын 
қамтамасыз ету,  жаңа 
өндірістерді дамытудың, 
жұмыс орындарын ашудың 
тиімді жолдарын қарастыру 
жөнінде тапсырмалар берілді.

КҮРІШ КӨЛЕМІ 5 МЫҢ ГЕКТАРҒА 
ҚЫСҚАРАДЫ

ҚР Премьер-министрі Әлихан Смайыловтың 
төрағалығымен өткен Үкімет отырысында 
еліміздің су ресурстарын басқару жүйесін 
дамытудың 2024-2030 жылдарға арналған 
тұжырымдамасы, шағын және орта бизнесті 
қолдау шаралары талқыланды. Жиынға 
селекторлық режимде қатысқан облыс әкімі 
Нұрлыбек Нәлібаев Үкімет басшысына суармалы 
суды үнемдеу жұмыстары туралы баяндады.

МЕМЛЕКЕТТІК 
САТЫП АЛУ ЖҮЙЕСІ 
АВТОМАТТАНДЫРЫЛУДА

2023 жылдың 1 қыркүйегінен 
бастап, құрылыс-монтаждау 
және жобалау бойынша сатып 
алу жұмыстары тек қана 
рейтингтік-балдық жүйе арқылы 
жүзеге асырылды. Сәйкесінше, 
рейтингтік балдық жүйе бойынша 
ұйымдастырылатын конкурстарда 
комиссия құрылмайды, сатып алу 
жеңімпазы ақпараттық жүйелердің 
негізінде 22 күнде автоматты түрде 
айқындалады. 

Ал 2024 жылдың 1 ақпанынан бастап, 
техникалық қадағалау қызметтерін анықтау 
бойынша конкурстар осы тектес тәсіл арқылы 
толық, автоматтандырылған түрде жүзеге 
асыру жоспарлануда. Бұл туралы Өңірлік 
коммуникациялар қызметінің ақпарат алаңында 
облыстық мемлекеттік сатып алу басқармасының 
басшысы Бауыржан Шаменов хабарлады.

Мемлекеттік сатып алу саласын жетілдіру 
мақсатында былтырҚР Қаржы министрлігіне 94 
ұсыныс жолданды. Соның ішінде, техникалық 
қадағалауды жүзеге асыратын тұлғаларға веб-
порталмен қойылған артық талапты алып 
тастау жөніндегі ұсыныс қолдау тапты. Былтыр 
мемлекеттік сатып алу саласында республикада 
бірінші болып енгізілген бір облыста – бір 
ұйымдастырушы тәсілінің қорытындысы оң 
нәтиже көрсетті. Сондай-ақ, осы салада заң 
бұзушылықтарды болдырмау және алдын алу 
мақсатында бірқатар шаралар ұйымдастырылды. 
Атап айтқанда, қала, аудан әкімдіктері 
және облыстық басқарма қызметкерлерінің 
қатысуымен 160 іс шара өткізілді. Аталмыш 
шаралардың нәтижесінде, ішкі мемлекеттік 
аудит органдарымен келтірілген камералдық 
хабарламалар саны 15 пайызға азайды. Бұдан 
бөлек, мемлекеттік сатып алу саласында әкімшілік 
құқық бұзушылық 40 пайызға, ал әкімшілік 
айыппұл көлемі 62 пайызға дейін төмендеді, – 
деді басқарма басшысы.

Айта кету керек, былтыр мемлекеттік сатып алу 
саласында5 260 конкурс жарияланған. Тиісінше, 
көрсеткіш 2022 жыл мен салыстырғанда 43 
пайызға артып отыр. Жарияланған конкурстардың 
2002-і жұмыстарға, 1 614-і қызметтерге, 1 644-і 
тауарларға тиесілі.

Облыстық ардагерлер кеңесінің 
бастамасымен қаламыздың Сол 
жағалауындағы Жастар ресурстық 
орталық ғимаратында ардагерлер мен 
жастар өкілдерінің кездесуі өтті.

Кездесу ҚР Президенті Қасым-Жомарт 
Кемелұлы Тоқаевтың «Біз озық ойлы 
ұлт ретінде тек қана алға қарауымыз 
керек» атты сұхбаты аясында ой бөлісу 
мақсатында ұйымдастырылды.

Кездесудің модераторы, Ардагерлер 
кеңесінің төрағасы Серік Дүйсенбаев 
Мемлекет Басшысының «Егемен 
Қазақстан» газетіне берген сұхбатына 
кеңінен тоқталып, ондағы мәселелер 
еліміздің әрбір азаматына қатысты 
және мемлекет өмірінің барлық дерлік 
жақтарын қозғайтынын атап өтті.

Жиында сөз алған ардагерлер мен 

жас көшбасшылар сұхбаттағы ұлттық 
идеология мен құндылықтар, отбасы 
тәрбиесі, ұлттық менталитетімізге тән 
емес әр деңгейлердегі зорлық – зомбылық, 
жастарды әлеуметтік қолдау, патриоттық 
тәрбие мәселелеріне тоқталды.

Кездесу аға буын өкілдері мен 
жастардың өз ойларын еркін бөлісіп, 
пікірлерін білдіруімен жалғасты. 
Облыстық жастар ресурстық орталығының 
директоры Талғат Тілес аймағымызда 
жастар саясатын жүзеге асыру барысында 
жүргізіліп жатқан жұмыстармен шара 
қонақтарын таныстырды. Өз кезегінде 
ардагерлер кейінгі буын өкілдерімен өз 
тәжірибелерімен бөлісіп, тың кеңестерін 
айтты.

Облыстық ардагерлер кеңесі 
аймағымыздағы жалпыұлттық идея 

рухында патриоттық және адамгершілік 
тәрбиелеу, саяси тұрақтылықты сақтау, 
қарт адамдардың әлеуметтік құқықтары 
мен мүдделерін қорғау, олардың лайықты 
әлеуметтік – тұрмыстық жағдайларын 
қамтамасыз ету бағыттарындағы 
жұмыстарға өз үлестерін қосып келеді. 
Алдағы уақытта, жастарды еңбекқорлық, 
кәсібилік, адалдық, еңбек даңқы, ата-
бабаның ұлттық салт – дәстүрінде 
тәрбиелеуде бірлесіп жұмыстар атқару 
мақсатында Облыстық ардагерлер Кеңесі 
мен Қызылорда облысының қоғамдық 
даму басқармасы Меморандумға қол 
қойды. Меморандум аясында көптеген 
бірлескен шаралар ұйымдастырылады 
деп күтілуде.

«Ел тілегі» ақпарат

ЕКІ ЖАҚТЫ МЕМОРАНДУМҒА 
ҚОЛ ҚОЙДЫ

ЕРЕЖЕНІ ЕСКЕРУ ҚАЖЕТ
Әлеуметтік нысандарда болуы ықтимал өрт қауіпсіздігін алдын алу мақсатында 

құрылған комиссия Әйтеке би кентіндегі жұртшылық көп шоғырланатын орындарды 
аралады.

Атап айтсақ, «Алғыс» киімдер әлемі, құрылыс заттар сату орны, «Ай арыс», 
«Марлен», «Назерке», «Іңкәр» сауда орталықтары мен «Арай» сұлулық салоны, 
«Жаным сол» караоке клубы, «Гауһар тас» балабашалары, монша, дәріхана, 
шаштараз, көлік жуу орындарында, «KIWI» маркетінде болып, зерделеу жасады.

Комиссия мүшелері аудан әкімінің кеңесші Бахытжан Дүзелбайұлы, Қазалы 
аудандық төтенше жағдайлар бөлімінің бастығы азаматтық қорғау подполковнигі 
Алтынбек Сауытбекұлы, аудан әкімі аппаратының жұмылдыру дайындығы және 
аумақтық қорғаныс бөлімінің басшысы Ғалым Сматуллаев, «ҚазТрансГазАймақ» 
АҚ Қызылорда өндірістік филиалы Әйтеке би газ шаруашылығының директоры 
Қуаныш Қаражанұлы зерделеген нысандарда анықталған кемшіліктерді шұғыл 
қалпына келтіруді ескертті.

Түсіндірме барысында табиғи газды тұтынудағы қауіпсіздік ережелер жазылған 
парақшалар таратылды.

Басқарма мамандары және 
«Балық мектебі» ұжымымен 
бірлесе отырып өңіріміздегі табиғат 
пайдаланушылардың қатысуымен 
жиын болып өтті. 

Аталған жиында аймақтағы 
а к ва ө с і ру  ( б а л ы қ  ө с і ру ) 
шаруашылығымен айналысып 
және шаруашылықтарын жаңадан 
бастап жатқан кәсіпкерлерге кеңінен 
түсіндірме жұмыстары жүргізілді.

Өз кезегінде, мемлекеттік қолдау 

шаралары оның ішінде аква және 
инвестсубсидияға бағытыда кеңінен 
тарқатылды.

Сонымен қатар, қала аумағында 
орналасқан шаруашылықтармен 
танысып, атқарылып жатқан 
жұмыстар туралы ақпарат алып, ой-
пікірлерімен бөлісті.

Облыстық табиғи ресурстар 
және табиғат пайдалануды 

реттеу басқармасы

БАЛЫҚ ӨСІРУ ШАРУАШЫЛЫҒЫ 
ҚАРҚЫНДЫ ДАМЫП ЖАТЫР

Экскаваторлар топырақ пен тау 
жыныстарын қайта экскавациялауды 
жалғастыруда. Опырылған жердің 
түпкі жағында басқа да үлкен 
тастар бар. Сонымен қатар оларды 
экскаватор гидравликалық балғаның 
көмегімен бөлшектейтін болады.

29 қаңтарда опырылған жердің 
түбінен қосалқы дөңгелек пен 
автобустың басқа бөліктері табылды. 
Жұмыс жалғасуда.

Опырылған жердің түпкі 
жағында операцияны жүргізуге 
солтүстік беткейде бір  экскаватор, 
гидравликалық балға саптамасы бар 
бір экскаватор, тролльдерді созуға 
екі бульдозер, экскаваторларды 
сақтандыруға екі бульдозер, 
Павлодар облысы ТЖД жедел-
құтқару жасағының 15 құтқарушысы, 

КӘАҚҚ РОШ 15 құтқарушысы, 2 
тау-кен инженері жұмылдырылды.

Топырақтың тұрақсыздығына, 
мүмкін бос жерлерге және топырақ 
пен тау жыныстарының үнемі 
сырғуына байланысты опырылған 
жердің түбіндегі жұмыстарға көп 
техникалар мен мамандарды тарту 
мүмкін емес. Құтқарушылардың 
өміріне үлкен қауіп төніп тұр. 
Сондықтан бір немесе екі шағын 
экскаватор және техниканың 
бағытын үйлестіру үшін бірнеше 
маман түбіне түседі, қалғандары 
жиегінен қызметкерлерді сақтандыру 
кабельдерінің көмегімен шығарып 
алу үшін шетінен сақтандырылады.

Іздестіру-құтқару жұмыстарына 
барлығы 138 адам, 40 бірлік техника, 
3 кинологиялық есептоп және 2 дрон 
жұмылдырылды.

ҚҰТҚАРУШЫЛАРДЫҢ 
ӨМІРІНЕ ҮЛКЕН ҚАУІП 
ТӨНІП ТҰР

«Майқайыңалтын» АҚ аумағындағы опырылған 
жердің түбінде габаритті емес тас толығымен бөлшектелді. 
Белгілі болғандай, оның ұзындығы 8 метрді, ені 7 метрді, 
қалыңдығы шамамен 2 метрді құрады.

ХАБАР

Үкімет қаулысымен бақылауға 
жататын е с ірткі  құралдары, 
психотроптық заттар мен прекурсорлар 
тізбесіне өзгерістер енгізілді.

• Фентанил — синтетикалық, күшті 
анальгетик. Препарат физикалық 
тәуелділікке алып келеді;

• Брофин — халық арасында 
«күлгін героин» деген атпен белгілі. 
Теріс мақсатта пайдаланса тәуелділік 

тудырады;
• Метонитазен — күшті синтетикалық 

опиоид. Ол героин мен фентанилге ұқсас 
әсер етеді;

• Фенциклидин — көктамырішілік 
анестезияға арналған синтетикалық 
фармакологиялық препарат;

• Эутилон — синтетикалық 
психостимулятор.

Қаулы 6 ақпанда күшіне енеді.

ЖҰМЫРТҚА 
АРЗАНДАЙДЫ

С1 санатындағы жұмыртқаның бағасын 
тұрақтандыру мақсатында «Байқоңыр» әлеуметтік - 
кәсіпкерлік корпорациясы мен ТОО «Береке-Трейд» 
мекемесі арасында қарыз шарты жасалды.

«Бұл келісім маусымдық қымбаттау кезеңінде жұмыртқаның 
бағасын тұрақтандыруға мүмкіндік береді. Аталған қарыз шарты 
негізінде ТОО «Береке-Трейд» мекемесі қаламыздағы 35 әлеуметтік 
дүкен мен 10 ірі сауда үйіндегі әлеуметтік бұрыштарға 1 млн дана С1 
санаттағы жұмыртқасын жеткізетін болады», - делінген «Байқоңыр» 
ӘКК-ның хабарламасында. 

Осы орайда тұрғындарға жұмыртқа әлеуметтік дүкендерде - 50 
теңгеден, ал ірі сауда үйлеріндегі әлеуметтік бұрыштарда 55 теңгеден 
сатылатын болады.

БІРНЕШЕ РЕТ 
ПАЙДАЛАНАТЫН 
ЖӨРГЕК 

Қызылордалық жас кесіпкер бірнеше рет 
пайдаланатын жөргек шығара бастады. Ол 
осылайша қоршаған ортаны ластайтын қоқысты 
да азайтуды мақсат еткен. Мәселен, орташа есеппен 
бір бала үш жасқа толғанға дейін 5000-нан астам бір 
реттік жаялықтарды пайдаланады. Жөргек отқа 
жанбайды, оңайлықпен шірімейді. Жас кәсіпкер 
Айдана Исраилова осының бәрін ескеріп, көп реттік 
жөргек жасауды қолға алған.

Кәсіпкер алдымен мемлекеттік бағдарлама аясында 5 млн теңге 
көлемінде қайтарымсыз грант ұтып алды. Осы қаражатқа ол «eco_
hanym» брендімен қайта пайдалануға болатын жөргектер (подгузник) 
шығару инновациялық жобасын жүзеге асыруда.

Қайта пайдалануға болатын жөргектің сырты су өткізбейтін 
материалдан, іші мақтадан тігілген. Өлшем түймелердің көмегімен 
ені мен ұзындығы бойынша оңай реттеледі.

Қайта пайдалануға болатын матадан жасалған жөргектерді 
пайдалану полигонға жіберілетін қалдықтарды азайтады. Бұл 
қоршаған ортаның ластануына әкелуі мүмкін қалдықтардың үлкен 
мөлшері. Қазіргі таңда 5 адамды жұмыспен қамтып отырмын. 
Жөргектердің эскизін өзіміз саламыз, содан кейін арнайы жабдықпен 
тігеміз. Өнімнің бағасы - 3300 теңге, - деп түсіндірді кәсіпкер.

– Былтыр облыстық сотқа 1 
239 әкімшілік іс қарауға түсті. 
Әкімшілік істі қарау барысында 
анықталған заң бұзушылықтар 
мен оларды жою және алдын ала 
болдырмау мақсатында 98 жеке 
ұйғарым шығарылды. Сонымен 
қатар, сот төрелігін жүргізу 
сапасы бойынша аппеляциялық 
сот алқасына 260 әкімшілік іс 
бойынша шағым түсіп, оның 
92-і өзгеріссіз қалды, – деді 
Қызылорда облыстық сотының 
судьясы Шолпан Маликова.

– Өткен жылы облыс 

соттарының өндірісіне талап 
қою бойынша 21 670 арыз 
түскен. Бұл істердің басым 
көпшілігі – банк келісім-
шарттары мен нотариалдық 
іс-әрекеттерге шағым жасау 
санатындағы арыз-шағымдар. 
Есепті мерзімде соттармен 17 
435 іс аяқталды. Оның ішінде 
10 081 іс шешім шығарумен, 
2 035 іс сот бұйрығымен, 5 
056 іс оңайлатылған іс жүргізу 
тәртібімен, 2 563 іс татуласу 
рәсімдерімен оң шешімін тапты, 
– деді азаматтық істер жөніндегі 

сот алқасының төрағасы Мақсұт 
Текетаев.

– 2023 жылы қылмыстық 
істер жөніндегі сот алқасына 
барлығы 246 іс түсті. Соның 
ішінде, 153 іс өзгеріссіз қалса, 
40 іс талапқа сәйкес өзгертілді. 

Ал аппеляциялық сот алқасында 
16 қаулының күші жойылып, 37 
қаулы өзгеріске ұшырады, – деді 
Қызылорда облыстық сотының 
қылмыстық істер жөніндегі сот 
алқасының төрағасы Жанат 
Бекжанов.

СОТ ТӨРЕЛІГІ ҚАЛАЙ ЖҮЗЕГЕ АСУДА?
2023 жылы әкімшілік іс жүргізу бойынша облыс 

көлемінде 295 іс татуласу рәсімдерімен аяқталған. 
Ал, азаматтық істердің 2324-і медиация тәртібімен 
оң шешімге келген. Өңірлік коммуникациялар 
қызметінің баспасөз алаңында сот төрелігін 
жүзеге асыру бойынша атқарылған жұмыстардың 
қорытындысы айтылды.

31 ҚЫЛМЫС 
ІЗІ СУЫМАЙ АШЫЛДЫ
Облыста жалпы 47 қылмыс тіркеліп, оның 31-і 

кезекші тәулікте ашылып, ашылу көрсеткіші 65,9 
пайызды құрады.

«102» арнасына 576 қоңырау келіп түсті. Облыс 
көлемінде 5887 әкімшілік құқық бұзушылық, оның 
ішінде 4388 ЖҚЕ бұзу деректері анықталды. Жол 
көлік оқиғасының 3 дерегі орын алды, салдарынан 
1 адам қаза болып, 2 адам жарақат алған. Апта 
көлемінде тергеу құрылымдарымен – 10, жедел 
уәкілдермен – 13 учаскелік полиция инспекторлары 
және батальонмен – 8 қылмыс ашылды.

Қазіргі таңда облыс көлемінде жедел – 
профилактикалық іс – шаралар өтуде, оның 
ішінде «Квадрат», «Автокөлік» ЖПШ. Шаралар 
мақсаты – есепте тұрған адамдарды тұрғылықты 
жерлерінен тексеру, облыс көлемінде жол 
қауіпсіздігін қамтамасыз ету, құқықтық тәртіпті 
сақтау, көшелерде және басқа да қоғамдық 
орындарда қылмыс болдырмау, жолын кесу және 
жедел ахуалды сауықтыру.

АҢ АУЛАУ ҚАҒИДАСЫ 
БҰЗЫЛҒАН 
Облыс көлеміндегі мемлекеттік орман қоры 

жерлерінде заң бұзушылықтарды анықтау 
мақсатында рейдтік шаралар тұрақты жүргізіліп 
келеді. Жыл басынан бері басқармаға қарсты 
орман және жануарлар дүниесін қорғау жөніндегі 
мемлекеттік мекемесінің қызметкерлері орманды 
қорғау, күзету бағыты бойынша рейд жүргізу 
барысында 22 заңбұзушылық жағдайын 
анықтап, 16 азаматқа ескерту шараларын 
қабылдап, 6 азаматқа тиісті хаттама толтырды. 
Бүгінгі таңда салынған айыппұлдар толығымен 
өндірілді!Заңбұзушылықтарға қарсы рейдттік 
шаралар жыл көлемінде жалғасатын болады.

МЕДИАЦИЯ ТӘРТІБІМЕН 
4 АЗАМАТТЫҚ 
ІС АЯҚТАЛДЫ
Жаңақорған аудандық сотында 1 күнде, яғни 

23 қаңтар күні 4 қарыз ақша талап қою туралы 
азаматтық істер медиация тәртібімен тоқтатылды. 
Іс құжаттарына сәйкес, талап қоюшылар 
жауапкерлерден қарыз ақша өндіру талаппен 
жүгінген. Даулар бойынша қоғамдық негіздегі 
медиатор тарапынан сотқа дейінгі татуластыру 
рәсімдерін жүргізу нәтижесінде сотқа дейінгі 
хаттама жасалынып, тараптар өзара татуласып, 
дауды медиация тәртібімен реттеу туралы 
келісімдерге келген.

Медиация тәртібімен реттеу туралы келісімінің 
шарттары бойынша,  талап қоюшы қарыз ақша 
туралы талап қоюынан бас тартса, ал жауапкер 
қарыз ақшасын толық төлеуге міндеттенді. 
Аудандық соттың ұйғарымымен дауды медиация 
тәртібімен реттеу туралы келісімі бекітіліп, аталған 
азаматтық істер тоқтатылды. Бұл өз кезегінде 
медиацияның тараптар арасындағы дауларын 
шешудегі тиімді тетік екенін көрсетеді.

«Ел тілегі» ақпарат

Биыл Қазақстанда запастағы 
офицерлер 24 айға мерзімді әскери 
қызметке шақырылады. 

Премьер-министр Әлихан Смайылов 
Үкімет қаулысына қол қойды.

«Қаулыға сәйкес офицерлер 
құрамының лауазымдарында әскери 
қызмет өткеру үшін әскери қызметке 
жарамды және оны өткермеген запастағы 
офицерлер заңнамада белгіленген 
тәртіппен 2024 жылы жиырма төрт ай 
мерзімге әскери қызметке шақырылады. 
Қаулы алғашқы ресми жарияланған 
күнінен кейін күнтізбелік он күн өткен 

соң қолданысқа енгізіледі», - делінген 
хабарламада.

Қаулыға сәйкес:
Қазақстан Республикасының Қарулы 

Күштері – 600;
Қазақстан Республикасы Ұлттық 

қауіпсіздік комитетінің Шекара қызметі 
– 80;

Қазақстан Республикасы Ішкі істер 
министрлігінің Ұлттық ұланы – 42;

Қазақстан Республикасының Төтенше 
жағдайлар министрлігі – 30

Барлығы – 752 офицер. Қаулы 2024 
жылғы 9 ақпанда күшіне енеді

 ЗАПАСТАҒЫ ОФИЦЕРЛЕР ЕКІ ЖЫЛҒА 
ӘСКЕРИ ҚЫЗМЕТКЕ ШАҚЫРЫЛАДЫ

Шиелі аудандық сотының төрағасы 
Н.Бекетаев Шиелі индустриалды-
аграрлық колледжінің І-ІІ курс 
білім алушыларымен аудандық сот 
ғимаратында кездесу өткізді. 

Кездесудің мақсаты жасөспірімдер 
арасында  қылмыстылық пен 
құқықбұзушылықты болдырмау 
және алдын алу болып табылады. 
Кездесуге студенттермен қатар колледж 
директорының оқу-тәрбие жұмыстары 
жөніндегі орынбасары Б.Т.Дайрақұлов, 
топ жетекшілер және өндірістік оқу 
шеберлері қатысты.

Шара барысында сот төрағасы білім 
алушыларды аудандық сот ғимаратымен, 
оның тыныс-тіршілігімен таныстырып, 
қазіргі уақытта жасөспірімдер арасында 
белең алып жатқан әкімшілік және 
қылмыстық құқық бұзушылықтарға 

тоқталып өтті. Сонымен қатар, аудандық 
сот судьясы Сарбасова Жақсыгүл 
Тиышбекқызы кездесуде қылмыстық 
пен әкімшілік құқық бұзушылықтың 
алдын алу, кәмелетке толмағандардың 
жыныстық тиіспеушілігіне қарсы қылмыс 
жасағаны үшін жауапкершіліктер, 
сот процесінің өтілуі, қылмыстық 
жауапкершілік пен оны өтеу, айыппұлдың 
төленуі, кибербуллинг, лудомания, зорлық 
– зомбылық, нашақорлықтың алдын 
алу және білім алушылар арасында 
қауіпсіздікті сақтау бағытында кеңестер 
беріп, түсіндірме жүргізді.

Білім алушылар түрлі сауалдар қойып, 
тұшымды жауаптарын алды. Шара 
соңында колледж директорының оқу-
тәрбие жұмыстары жөніндегі орынбасары 
Б.Т.Дайрақұлов ұйымдастырылған шараға 
қатысты өз алғысын білдірді.

ҚҰҚЫҚ БҰЗУШЫЛЫҚТЫҢ 
АЛДЫН АЛУ  

Келесі жылдан бастап педагогикалық 
мамандықты бітірмеген, бірақ жоғары 
білімі бар азаматтарға мектептерде 
сабақ беруге рұқсат етіледі. Олар 1 жыл 
ішінде арнайы курс оқып шықса болғаны.  
Бұл туралы Ғылым және жоғары білім 
саласындағы сапаны қамтамасыз ету 
комитетінің төрағасы Әділет Тойбаев 
мұндай бастама қалай жүзеге асады және 
не үшін енгізіліп жатқанын түсіндірді. 

Әділет Жүнісұлы бұл бағдарлама 
мектептерімізге практиктерді жіберуді 
көздейтінін айтты.  

«Мәселен, бізде физиканың 
педагогикалық және ғылыми бағыты 
бар. Ғылыми физика мамандығының 
түлегі өз саласы бойынша ғылыми 
тәжірибеден өткенімен, педагогикалық 

тәжірибесі болмайды, педагогикаға 
қатысты пәндерді оқымайды. Дәл 
осындай ғылым саласында жұмыс істеп 
жүрген мамандар оқытушы болуды қаласа 
өзіміздің педагогикалық университеттерде 
педагогика, педагогика әдістемесі, 
зертханалық жұмыс әдістемелері, 
психология сынды қосымша кредиттерді 
меңгеріп, сабақ беруге мүмкіндігі бар. 
Бұл, негізінен, тәжірибелі мамандарды 
осы салаға әкелуді көздеген жоба», - деді 
ол. 

   Осы орайда педагогикалық жоғарғы 
оқу орнын бітірген мамандарының 
құқығы шектелмей ме деген тілші 
сұрағына министрлік өкілі сұраныс 
болғандықтан ешкімнің құқығы тапталып 
жатпағанын айтты.

МҰҒАЛІМДЕРДІҢ ҚҰҚЫҒЫ 
ШЕКТЕЛМЕЙДІ

Қызылорда облысының кәмелетке 
толмағандардың істері жөніндегі 
мамандандырылған ауданаралық 
сотының судьясы З.Абылайқызы, сот 
әкімшісінің мамандары М.Мәметова 
атындағы Қызылорда педагогикалық 
жоғарғы колледж студенттерімен 
«Кәмелетке толмағандар арасында құқық 
бұзушылықтын алдын алу» тақырыбында 
кездесу өткізді.

Кезде су барысында судья 
З.Абылайқызы Әкімшілік құқық 
бұзушылық туралы Қазақстан Республика 

кодексінің 442- бабы бойынша, кәмелетке 
толмағандардың заңды өкілдерінің еріп 
жүруінсіз түнгі уақытта ойын-сауық 
мекемелерінде немесе тұрғынжайдан тыс 
жерде болуына қатысты және кәмелетке 
толмаған адамдардың жасайтын 
бұзақылықтары бойынша қысқаша 
баяндама оқып берді. Кездесу соңында 
колледж студенттері құқықты қолднау 
аясында сұрақтарын қойып, жауап алып, 
өзінің құқықтары мен міндеттері жайлы 
мағлұмат алды.

«Ел тілегі» ақпарат

ЕЛІМІЗДЕ БЕС ДӘРІНІ ПАЙДАЛАНУҒА 
ТЫЙЫМ САЛЫНДЫ

КОЛЛЕДЖ СТУДЕНТТЕРІМЕН КЕЗДЕСУ 

Қазақстанда отбасындағы зорлық-
зомбылық үшін жауапкершілікті 
қатаңдату жоспарланып отыр. Мәжіліс 
депутаттары жаңа заң жобасын әзірледі.

Парламент мәжілісі «Қазақстанның 
кейбір заңнамалық актілеріне әйелдердің 
құқықтары мен балалардың қауіпсіздігін 
қамтамасыз ету мәселелері бойынша 
өзгерістер мен толықтырулар енгізу 
туралы» заң жобасын қарайды.

Мәжілісмен, әлеуметтік-мәдени 
даму комитетінің төрағасы Асхат 
Аймағамбетовтің айтуынша, заң жобасы 
мәжіліс депутаттарының бастамасымен 
әзірленген. Құжат президенттің 

отбасындағы зорлық-зомбылық үшін 
жауапкершілікті қатаңдату тапсырмасына 
толығымен сәйкес келеді.

Заң жобасында депутаттар бірнеше 
негізгі норма ұсынып отыр:

ұрып-соғуды және денсаулыққа 
жеңіл зиян келтіруді қазіргі әкімшілік 
жауапкершіліктен қылмыстық 
жауапкершілікке жатқызу, жазасын 
әлдеқайда қатаңдату;

жәбірленушінің өтінішін күтпей-ақ, 
зорлық-зомбылық туралы БАҚ немесе 
онлайн платформалардағы ақпарат 
негізінде тиісті шаралар қабылдау 
құқығын беру;

отбасында зорлық-зомбылық жасаған 
адамдардың агрессивті мінез-құлқын 
өзгерту үшін сотқа психологиялық көмек 
көрсетуді міндеттеу өкілеттігін беру;

педофилдерді өмір бойына бас 
бостандығынан айыру;

суицидты насихаттағаны немесе 
суицидке итермелегені үшін қылмыстық 
жауапкершілік енгізу;

балаларға арналған интернат 
ұйымдарына алдын-ала ескертусіз кез-
келген уақытта бару және тексеру.

Әлеуметтік-мәдени даму комитеті заң 
жобасы бойынша қорытынды әзірлеуге 
дайын.

ПЕДОФИЛДЕРГЕ ЖАЗА КҮШЕЙТІЛЕДІ

Экология және табиғи ресурстар министрлігі 2024 жылы 
орал популяциясындағы 200 мың және бетпақдаладағы 100 
мың ақбөкенді атуға рұқсат берілгенін мәлімдеді.

Ақбөкендерді жою мерзімі 2024 жылдың 10 қаңтарынан 
29 ақпанына дейін ұсынылды. Биыл қыркүйек айынан қараша 

айына дейін ақбөкендер санын реттеу бойынша жүргізілетін 
шаралар жалғасады, — деп хабарлады министрлік.

«Ел тілегі» ақпарат

ҚАЗАҚСТАНДА 2024 ЖЫЛЫ 
300 МЫҢ КИІК АТУ ҰСЫНЫЛДЫ

ХАБАР

Әлемде

Қазыналы Қазалы марғасқа 
жырау, арқалы ақын, табан асты ой 
өретін айтыскерлер шыққан іргелі 
аудан. Ауданның 95 жылдығы 
аясында түрлі шаралар лек-легімен 
өтті.2024 жылы да ұлтқа ұстын 
болған тұлғалардардың құрметіне 
тағылымды шаралар өтпек. 
Қазалы мәдениетіндегі қарқынды 
жұмыстарды аудан әкімі Мұхтар 
Оразбаев Өңірлік коммуникациялар 
қызметінің ақпарат алаңында 
баяндады.

-Өткен жылы ұлттық мәдениетті 
ілгерілетуге және дәстүрлерді 
жаңғыртуға, салауатты өмір 
салтын насихаттауға бағытталған 
түрлі форматтағы – 1222 іс-
шара өткізілді. Биылғы жылдың 
қуанышты жаңалығы ретінде көптен 
тұралап қалған Әйтеке би кентінде 
600 орындық мәдениет Үйінің 
пайдалануға берілгенін айтсақ 
болады. Сол секілді осы жылы аудан 
орталығынан жалпы құны – 1,8 млрд 
теңге құрайтын «Руханият» орталығы 
құрылысы басталады. Қазіргі уақытта 
мемлекеттік сатып алу конкурсы 
жүргізілуде, – деді Мұхтар Әуесұлы.

Ауданның спорт саласында да 
жарқын жетістіктері бар. Мұхтар 
Оразбаев солардың бір қатарын 
ақпарат алаңында айтып өтті.

– Былтырғы жыл аудан 
спортшылары үшін жемісті 
жыл болды. Олай дейтініміз, 
жерлесіміз Гүлсая Ержан Бангок 
қаласында өткен бокстан Азия 
чемпионатында жеңімпаз атанса, 
Таисия Алексеева ауыр атлетикадан 
Әлем чемпионатында күміс жүлдені 
иеленді. Ауыз толтырып айтарлық 
тағы бір жағымды жаңалық – Қытай 
елінің Ханчжоу қаласында ХІХ 
Жазғы Азия ойындарында жерлесіміз 
Абылайхан Жұбаназардың дзюдодан 
қола жүлдегер атануы. Жалпы, 
2023 жылы Қазалы ауданының 
спортшылары Әлем чемпионатында 
3 алтын, 9 күміс, 1 қола, Азия 
чемпионатында 6 алтын, 9 күміс 
медаль жеңіп алды. Халықаралық 
турнирлерде 3 алтын,13 күміс, 
12 қола медальдарын иеленсе, 
әр спорт түрлерінен Қазақстан 
Республикасының чемпионаттарында 
23 алтын, 32 күміс, 36 қола медаль 
иеленді, – деді Мұхтар Әуесұлы.

ҚАЗАҚСТАН БЫЛТЫР АЛТЫ 
МЕМЛЕКЕТКЕ 
ГУМАНИТАРЛЫҚ 
КӨМЕК БЕРГЕН
Көмек құны 9,2 миллион доллар. Бұл туралы 

Қасым-Жомарт Тоқаев Римге ресми сапары аясында 
БҰҰ Дүниежүзілік азық-түлік бағдарламасының 
атқарушы директоры Синди Маккейнмен кездесуінде 
айтты. Президент бүгінгі кездесу жаһандық азық-
түлік қауіпсіздігі мәселесін шешуге бағытталған 
Қазақстан мен аталған ұйым арасындағы серіктестікті 
талқылауға зор мүмкіндік беретінін атап өтті.

Мемлекет басшысы еліміздің жаһандық азық-
түлік қауіпсіздігін қамтамасыз ету және БҰҰ, 
Азық-түлік қауіпсіздігі жөніндегі Ислам ұйымы 
секілді басқа да халықаралық ұйымдар аясында 
гуманитарлық көмек көрсету бойынша жүзеге 
асырып жатқан шаралары жайында айтты.

2023 жылы Қазақстан алты мемлекетке 9,2 
миллион доллар көлемінде гуманитарлық көмек 
көрсетті. Еліміз Газа секторындағы күрделі ахуалды 
ескере отырып, Палестина халқына қайырымдылық 
шарасы ретінде 1 миллион доллар бөлді және 2 рет 
гуманитарлық көмек жеткізді. Сондай-ақ табиғи 
апаттан зардап шеккен Ауғанстан, Түркия, Пәкістан 
және басқа да елдерге қаржылай көмек көрсетті.

ҚЫРҒЫЗСТАН ПРЕЗИДЕНТІ 
ҚАЗАҚСТАНҒА КЕЛЕДІ
Қырғызстан президенті Садыр Жапаров 

Қазақстанға ресми сапармен келеді. Бұл туралы 
Қазақстан Республикасы мен Қырғыз Республикасы 
Сыртқы істер министрлерінің кездесуінде белгілі 
болды. Қырғыз Республикасы Сыртқы істер 
министрлігінің хабарлауынша, Мұрат Нұртілеу ресми 
сапармен Бішкекте жүр.

«Екі елдің сыртқы істер ведомстволарының 
басшылары кіші және кеңейтілген құрамда саяси, 
сауда-экономикалық, су-экономикалық салалардағы 
стратегиялық серіктестік пен одақтастық қырғыз-
қазақ қатынастарының жай-күйі мен даму 
перспективаларын егжей-тегжейлі талқылады. 
Энергетика және мәдени-гуманитарлық салалардағы 
екі елдің халықаралық және өңірлік ұйымдар 
аясындағы өзара іс-қимылы туралы пікір алмаст», 
- делінген хабарламада.

Сонымен қатар министрлер екі елдің мемлекет 
басшылары, парламенттері мен үкіметтері деңгейінде 
тұрақты саяси және экономикалық байланыстарды 
қолдауға өзара мүдде танытқаны атап өтілді.

АҚШ-ҚА КОВИД АЙТЫП 
КЕЛДІ
Ауруханаларда маска тағу қайта талап етіле 

бастады.Эпидахуалдың ушығуына індеттің жаңа 
штаммының пайда болуы және маусымдық тұмау 
себеп болып жатыр.

Қыс басталғалы ковид жұқтырып, ауруханаға 
түскен науқастардың қатары көбейген. Індеттің 
таралуын азайтуы үшін АҚШ емханаларының 
басым бөлігі бетперде тағуды талап етіп жатыр. 
Мамандардың айтуынша, жағдай былтырғыдай 
күрделі болмаса да, бүкіл ел бойынша жүз мыңдаған 
науқас ауруханаға төсегіне таңылып, мыңдаған адам 
көз жұмуы мүмкін. Себебі, маусымдық аурулар эпид 
ахуалды одан бетер қиындатып жіберді.

«Ковид пен қоса тұмаумен өзге де қысқы 
респираторлық вирустарға бей жай қарамауға 
болмайды. Олар әсіресе, созылмалы аурулары бар, 
жоғары қауіп-қатер тобындағы адамдарда қауіпті. 
Тұмау тіпті дені сау адамды, жастармен балаларды 
да 48 сағат ішінде жедел жәрдем бөлмесінен 
бірақ шығаруда. Алайда, тұмауға қарағанда адам 
денсаулығына ковидтің салдары ауыр», деді жұқпалы 
аурулар жөніндегі сарапшы Уильям Шаффнер.

Коронавирустың тез таралуына JN.1 атауымен 
белгілі жаңа нұсқасы себеп болса керек. Омикронның 
бұл түрі былтыр қыркүйек айында анықталған. 
Қазіргі таңда науқастардың 44%-нан вирустың осы 
варианты табылып отыр. Сондықтан тұрғындар 
сақтық шараларына аса мән беріп, вакцина 
салдырғаны абзал, - дейді дәрігерлер.

«Екпе жасауға ешқашан кеш емес. Барлық 
пациенттеріме вакцина алуды күн сайын айтып келем. 
КОВИД-ке ат үсті қарамау керек. Белгілерін сезсеңіз 
жедел тест жасатып, арудың асқыуының алдын алу 
керек», деді дәрігер Роберт Питтс.

Індеттің тез таралуының бір себебі де, 
америкалықтар екпе жасатуды күрт азайтуынан. 
Өткен жылы тек бестен бірі ғана вакцинасын 
жаңартыпты. Ал, мамандарының болжауына 
қарағанда, ай соңына дейін вирус жұқтырғандардың 
қатары артып, эпидахуал ушыға түспек.

ҚЫТАЙДАҒЫ 
ӨРТ САЛДАРЫНАН 
39 АДАМ ҚАЗА ТАПТЫ
Қытайдың Цзянси провинциясындағы көпқабатты 

үйде болған өрттен 39 адам қаза тапты. 24 қаңтар күні 
күндіз сағат 15:30 кезінде Цзянси провинциясының 
Синьюй қаласындағы көпқабатты үйлердің бірінен 
өрт шықты. Құтқару жұмыстары жалғасып, 
өрттің шығу себебі анықталып жатыр. The Paper 
басылымының хабарлауынша, оқиға салдарынан 
39 адам қаза тауып, 9 адам жарақат алды. Ғимаратта 
қалып қойғандар да бар. Қаза тапқандар саны артып 
жатыр. 

ӘЛЕМДЕГІ ЕҢ ҮЛКЕН 
КРУИЗДІК КЕМЕ САЯХАТҚА  
ШЫҒАДЫ
Кеменің ұзындығы – 365 м, бұл әлем бойынша 

рекордтық көрсеткіш. Салыстыру үшін, аты аңызға 

айналған Титаник 100 метрге дерлік қысқа (269 м), ал 
АҚШ әскери-теңіз күштерінің ең ірі ұшақ тасығыш 
кемесі Джералд Р.Фордтың ұзындығы 333 метр.

7600 жолаушыны қабылдай алатын кемеде 40-тан 
астам мейрамхана мен кафелер бар. Сондай-ақ кемеде 
тропикалық өсімдіктер өсетін шағын саябақ, театр, 
караоке, теннис және волейбол алаңдары, балаларға 
арналған аттракциондар мен аквапарк бар.

Финляндия жасалған алып кеменің құрылысына 2 
миллиард доллар жұмсалған. Кеменің қозғалтқыштар 
сұйытылған табиғи газбен (LNG) жұмыс істейді. 
Экологтар кемеде отынның бұл түрін пайдалану 
атмосфераға метанның таралуына әкелетінін 
айтып, сынға алды. Экологтардың айтуынша, қазіргі 
сұйытылған табиғи газдың 85-95% метаннан тұрады. 
Сондықтан сұйытылған табиғи газды пайдаланған 
кезде метанның атмосфераға ағып кету ықтималдығы 
артады, ал метан көмірқышқыл газына қарағанда 
әлдеқайда қауіптірек.

«Бұл дұрыс емес. Біздің есебімізше, сұйытылған 
табиғи газды теңіз отыны ретінде пайдалану кеменің 
қызмет ету мерзімі ішінде атмосфераға парниктік 
газдардың кәдімгі теңіз газойлымен жұмыс істейтініне 
қарағанда 120%-ға көп түсуіне әкеледі», – деді таза 
көлік жөніндегі халықаралық кеңестің (ICCT) теңіз 
бағдарламасының директоры Брайан Комер.

Алайда кеме иелері Royal Caribbean компаниясы 
Icon of the Seas кемесінің заманауи теңіз көлігі 
ережелері талап еткеннен 24 пайызға көбірек энергия 
үнемдейтінін мәлімдеді. Сондай-ақ компания 2035 
жылға қарай нөлдік шығарындылары бар кеме 
ұсынуды жоспарлап отыр.

SAMSUNG 
КОМПАНИЯСЫНЫҢ ЖАҢА 
ӨНІМДЕРІ ҚОЛДАНЫСҚА  
ШЫҚПАҚ
2024 жылғы 17 қаңтарда Samsung компаниясының 

Galaxy Unpacked тұсаукесері өтті. Әлемдегі ең 
ірі смартфон өндірушілерінің бірі өнімдерінің 
таңғаларлық мүмкіндіктерімен таныстырды.

Samsung Newsroom сайтында Samsung 
компаниясының Galaxy Unpacked-тің маңызды 
сәттері туралы мақала жарияланды. Samsung өзінің 
жыл сайынғы Galaxy Unpacked іс-шарасын 2024 
жылғы 17 қаңтарда Сан-Хоседе, Калифорнияда 
өткізді. Бұл көптен күткен шарада Samsung Galaxy 
S24, Samsung Galaxy S24+, Samsung Galaxy S24 Ultra 
смартфондары таныстырылды. Бұл компанияның 
Galaxy AI жасанды интеллекті (ЖИ) орнатылған 
алғашқы смартфондары. Galaxy AI компоненттері 
пайдаланушылар өмірінің әртүрлі аспектілерін 
жақсартуға бағытталған, әсіресе байланыс саласында.

Жаңа синхронды аударма (Live Translate) 
функциясы ЖИ көмегімен Galaxy S24 сериялы 
смартфондары арасындағы телефон қоңырауларының 
нақты режимінде екі жақты дауыстық және мәтіндік 
аудармасын қамтамасыз етеді. Translator (аудармашы) 
қосымшасы диалогты бөлінген экранда мәтін түрінде 
көрсете отырып, екі адам арасындағы тікелей 
сөйлесуді лезде аударуға мүмкіндік береді. Сонымен 
қатар, қосымша Интернетке қосылмай жұмыс істейді. 

Samsung Notes қолданбасындағы «Жазба 
көмекшісі» (Note Assist) функциясы мәтіндермен 
жұмыс істеуді одан да ыңғайлы және функционалды 
етеді. ЖИ мәтіндегі негізгі ойларды бөліп көрсетеді, 
оның құрылымын және орфографиялық қателерін 

түзетеді. Қысқаша түйіндемені құрастыру функциясы 
да бар: смартфон мәтіннен барлық маңызды түйінді 
ойларды тізім түрінде жинап береді. Transcript Assist 
кез келген дауыс жазбалардың транскрипциясын, 
қорытындысын және аудармасын жасау үшін ЖИ-ді 
қолданады.

Samsung Galaxy S24 смартфондарында Google-
дің көмегімен жасалған «Іздеу шеңбері» (Circle to 
Search) мүмкіндігі бар. «Негізгі» түймесін ұзақ басып, 
пайдаланушылар Galaxy S24 экранында кез келген 
нәрсені айналдырып, белгілесе, соның негізінде 
Google интернет іздеу нәтижелерін береді.

ҚАҢТАР ТУРАЛЫ ФИЛЬМ 
МӘСКЕУДЕ КӨРСЕТІЛДІ
Деректі фильм «Қаңтар. Мемлекеттік төңкеріс 

әрекеті. Оқиға қалай өрбіді?» деп аталады.
Іс-шараға қонақ болып Ресей Федерациясы 

президенті әкімшілігінің, РФ сыртқы істер 
министрлігінің, ҰҚШҰ хатшылығының өкілдері, 
ресейлік танымал ғалымдар, сарапшылар мен 
журналистер барды. Сыртқы істер министрлігінің 
баспасөз қызметіне сілтеме жасап. Фильмде сол 
күндері ел қалаларындағы жағдайдың қалай 
болғаны, қандай маңызды шешімдер қабылданғаны, 
дағдарыстан қалай шыққаны баяндалады. Авторлар 
барлық жайлар мен фактілерді, құжаттарды, 
фотосуреттерді, бейнежазбаларды және куәгерлердің 
жазбаларын зерттеп, талдап көрсеткен.

Көрсетілім алдында сөз сөйлеген Қазақстанның 
Ресейдегі Елшісі Дәурен Абаев Қаңтарды елдегі 
маңызды өзгерістердің катализаторы, сондықтан 
сол күндердің оқиғаларын объективті және бейтарап 
түсінудің маңызы зор екенін айтты.

«Біз фильмді сарапшылар мен жалпы жұртшылық 
осы тақырыпқа қызығушылық танытатын елде 
көрсетуді жөн санадық», – деп атап өтті елші..

«Олардың пікірінше, Қазақстанның қандай 
тұңғиықтың шегінде тұрғаны және республика 
басшылығының нақты әрекеті болмағанда 
трагедияның ауқымы қандай болатыны фильмді 
көргеннен кейін белгілі болады», - делінген ведомство 
хабарламасында.

ҰҚШҰ Біріккен штабының бұрынғы басшысы 
Александр Студеникин Ұжымдық бітімгершілік 
күштерінің оқу-жаттығулары барысында жинақталған 
тәжірибе ұйым жұмысында оң рөл атқарғанын 
атап өтті. Ұлттық зерттеу университеті Экономика 
жоғары мектебінің бас сарапшысы Вячеслав Иванов 
Ресейдің орын алған қайғылы оқиғаларды жіті 
қадағалап отырғанын және жағдайдың бейбіт жолмен 
шешілуіне үміт артқанын еске салды. Оның ойынша, 
берері мол фильмді қалың көрерменге көрсету керек.

ЖЕҢІЛ АТЛЕТИКА 
ҚАУЫМДАСТЫҒЫ ҚҰРЫЛАДЫ
Спорттың бұл түрімен айналысу аясы кеңейеді.

Бүгінде Түркия Республикасының бастамасымен 
Түркі мемлекеттері ұйымы аясында Түркі жеңіл 
атлетика қауымдастығын құру жұмыстары 
жүргізіліп жатыр. Бұл жұмыс сәтті аяқталса, жеңіл 
атлетикадан тағы бір халықаралық спорт ұйымы – 
Түркі мемлекеттерінің жеңіл атлетика қауымдастығы 
өз қызметін бастайды. Демек, жеңіл атлетикадан 
жарыстар мен чемпионаттар көбейіп, жастардың 
спорттың бұл түрімен айналысу аясы кеңейеді.

Департамент өз құқықтары мен міндеттерін 
және функцияларын орындау барысында, 
сыбайлас жемқорлық пен құқық бұзушылықтық 
алдын алу мақсатында Департаментте 
жыл сайын «Сыбайлас жемқорлықтың 
көріністерінің алдын-алуға бағытталған іс-шара 
жоспары»бекітіліп отырады.

Департамент қызметкерлерінің арасында 
мемлекеттік қызмет көрсету саласында 
сыбайлас жемқорлықтың алдын алу және әдеп 
нормаларын сақтау мәселелері жайлы  оқыту 
шаралары жүйелі түрде ұйымдастырылып 
отырады.

Өнеркәсіптік қауіпсіздік саласындағы 
профилактикалық бақылау-қадағалау жүргізу 
кестесіне және кәсіпкерлік субъектілеріне басқа 
тексеру түрлерін жүргізу кезінде Департаменттің 
мемлекеттік инспекторларына мүмкін болатын 
сыбайлас жемқорлыққа жол бермеу мақсатында 
және бақылау-қадағалау субъектілеріне 
(объектілеріне) тексерулер жүргізу талаптарын 
айқындайтын нормативтік – құқықтық 
актілердің талаптарын бұзушылықтарға жол 
бермеу мақсатында консультативтік кеңестер, 
нұсқамалар беріледі.

ҚР Сыбайлас жемқорлыққа қарсы іс-қимыл 
агенттігінің Қызылорда облысы бойынша 
департаменті Превенция басқармасы және 
ҚР мемлекеттік қызмет істері агенттігінің 
Қызылорда облысы бойынша департаменті 
бірлесіп, видеороликтер көрсете отырылып 
сыбайлас жемқорлыққа қарсы заңнамалар 
талаптарын сақтау бойынша алдын-алу 
жұмыстары жүргізілді.

Департамент қызметкерлеріне мемлекеттік 
қызметте болуға байланысты міндеттемелер 
мен шектеулермен таныстырылды, сондай-ақ 
сыйлықтар алу және банктегі есеп шоттарға 
келіп түскен қаражаттар бойынша, пара талап 
ету-беру жайдайларындағы іс-әрекеттер туралы 
жадынамалармен таныстырылды.

Департаменттің әдеп жөніндегі уәкілімен 
мемлекеттік қызмет, сыбайлас жемқорлыққа 
қарсы іс-қимыл туралы заң талаптары, 
мемлекеттік қызмет көрсету бағытындағы, 
соның ішінде электронды қызмет көрсету кезінде 
туындайтын мәселелер, халыққа  мемлекеттік 
қызмет көрсету кезінде әдептілікті сақтау, қызмет 
көрсетуден негізсіз бас тартуларға жол бермеу 
мәселелері  жайлы жиналыс жасалып, түсіндірме 
жұмыстары жүргізіліп отырады. Жалпы 
жемқорлықтың алдын алу бағытында: түсіндірме 
жұмыстарымен дәрістер беру мақсатында 15 - 
мақала жарияланды, 11- семинар-кеңестер мен 
дөңгелек үстел, 10 – құқықтық оқыту өткізіліді.

Қауіпті өндірістік объектіні салуға, 
кеңейтуге, реконструкциялауға, жаңғыртуға, 
консервациялауға және жоюға арналған 
жобалау құжаттамасын келісу, жарылыс 
жұмыстарын жүргізуге рұқсат беру, қауіпті 

өндірістік объектілер мен қауіпті техникалық 
құрылғыларды есепке қою/шығару, өнеркәсіптік 
қауіпсіздікті декларациялайтын заңды 
тұлғалар басшыларымен, сондай-ақ аталған 
заңды тұлғалардың тұрақты жұмыс істейтін 
емтихан комиссиялары мүшелерімен емтихан 
тапсыру мемлекеттік көрсетілетін қызметтер 
«Е-лицензия» жүйесі арқылы электронды түрде 
қабылдануда. Бұл өз кезегінде, мемлекеттік 
қызмет көрсетуші мен қызмет алушы арасында 
тікелей байланысты болдырмау арқылы 
сыбайлас жемқорлықтың алдын-алуға бірден-
бір септігін тигізеді.

Жеке және заңды тұлғалардың өтініштері 
мен арыз-шағымдарын қабылдау, Департамент 
атқарып отырған қызметтердің ашықтығын 
қалыптастыру мақсатында, Департаментте 70-
05-81 нөмірлі сенім телефоны және ҚР Сыбайлас 
жемқорлыққа қарсы іс-қимыл агенттігінің 1424 
call-центр нөмірлеріне хабарласуға болатындығы 
жөнінде хабарламалар департаменттің 
сайтында, газет беттерінде жария етіліп және 
халыққа көрінетіндей жерлерде ақпарат 
ілінген.  Департаменттің кіре берісі дәлізінде 
азаматтарға арналған арыз-шағым жәшігі 
орналастырылған. Жыл басынан бері шағым 
түспеген. Департаменттің ғимаратында сыбайлас 
жемқорлыққа қарсы стенд дайындалған. Барлық 
қызметкерлердің қызметтік бөлмелерінде 
сыбайлас жемқорлыққа қарсы іс-әрекеттер 
жайлы ақпараттар ілінген. Департаментте 
орналасқан ғимаратта азаматтардың өзіне-
өзі қызмет көрсету бұрышы қарастырылып, 
сонымен қатар, мемлекеттік қызметтерді алу 
бойынша сұрақтар туындаған жағдайда 70-20-
17 телефоны арқылы немесе dkpb_kzyl@emer.
kz электрондық мекен-жай арқылы хабарласу 
ұйымдастырылған.

Сыбайлас жемқорлықпен күресу тек жеке 
адамдардың немесе жекелеген топтардың ғана 
емес, мемлекеттік органдардың, үкіметтің, 
жалпы қоғамның басты міндеті мен борышы 
болып табылатындықтан, Департамент өз 
құзыреті шегінде атқарылатын жұмыстарға 
байланысты Департаменттің және ұжымның 
беделін жоғары ұстау және сыбайлас 
жемқорлыққа қарсы күресті тұрақты түрде 
жүргізіп отыру мақсатында, сыбайлас 
жемқорлық көріністеріне нольдік төзбеушілікті 
және қызмет барысында жариялықты, есептілікті 
және ашықтықты  қамтамасыз ету жұмыстары 
баса назарға алынып келеді.

Н.Т.ИЗМАГАМБЕТОВ,
ҚР ТЖМ ӨҚК Қызылорда облысы 

бойынша департаментінің тау-кен 
өнеркәсібін және атом энергиясын 

пайдалану объектілерін мемлекеттік 
бақылау және қадағалау бөлімінің 

басшысы, Әдеп жөніндегі уәкіл

СЫБАЙЛАС ЖЕМҚОРЛЫҚ

Қазақстан Республикасы Төтенше жағдайлар министрлігі  Өнеркәсіптік 
қауіпсіздік комитетінің Қызылорда облысы бойынша департаменті (әрі 
қарай - Департамент) іс-қызметінің негізгі бағыты өнеркәсіптік қауіпсіздік 
саласындағы мемлекеттік саясатты жүзеге асыру және мемлекеттік бақылау 
мен қадағалауды, авариялар, оқыс оқиғалар кезінде туындайтын қауіпті 
өндірістік факторлардың зиянды әсерінің алдын алу болып табылады.

Биыл Қармақшыда 
аймақ басшысының 
бастамасымен музей, 
кітапхана, мұрағат, неке 
қию залы, ардагерлер үйі 
мен жастар орталығының 
іргетасы қаланбақ. Сондай-
ақ, азаматтық қоғам өкілдері 
мен тарихи, мәдени, рухани 
ұйымдарды біріктіретін 
типтік үлгідегі «Руханият 
орталығының» құрылысы 
жүргізіледі. Бұл туралы 
Қармақшы ауданының 
әкімі Жандос Еркінбекұлы 
хабарлады.
Биыл  аудандағы халықтың өмір сүру 

сапасын арттыру мақсатында әлеуметтік 
нысандар салынып, сапалы ауыз су және 
газбен қамту жұмыстары жүргізіледі. 
Одан бөлек, электр желілері қайта 
жаңғыртылмақ. Сондай-ақ, Байқоңыр 
қаласында көпқабатты 50 пәтерлі 5 тұрғын 
үйдің құрылысы жүргізіліп, абаттандыру 
және инженерлік жүйелер орнатылады. 
Ал Жосалы кентінде жаңадан ашылған 
«Тәуелсіздік» ықшам ауданының үйлеріне 
газ желілері жүргізіледі. Бұған қоса, осы 

жылы Дүр Оңғар ауылына да газ желісінің 
құрылысы басталады. Ауданымызда электр 
желілерді қайта жаңғырту мәселесі де күн 
тәртібінен түскен емес. Осыған сәйкес, биыл 
Көмекбаев, Ақтөбе, Иркөл елді мекендеріне 
республикалық бюджеттен тиісті қаржы 
бөлініп, ондағы электр желілері қайта 
жаңғыртылатын болады. Ал 6 елді мекеннің 
электр желілерін жаңарту бойынша жоба-
сметалық құжаттар әзірленуде.

   Қармақшы ауданының әлеуметтік-
экономикалық әлеуеті қарқынды 
дамып келеді. Әсіресе, аудан қазынасы 
айтарлықтай артып, ілкімді істер жолға 
қойылмақ. Нақтыласақ, биыл Қармақшы 
ауданының бюджетіне 13 млрд теңгеден 
астам қаржы бөлініп, былтырғы жылмен 
салыстырғанда 22,5 пайызға артқан. 
Соның ішінде ауданның өз кірісіне 2 млрд 
теңгеден астам қаржы қарастырылды. Бұл 
аймақта макроэкономикалық көрсеткіште 
де оң динамика қалыптасып отыр. Мәселен, 
былтыр ауданға 15 млрд теңгеден астам 
инвестиция тартылып, 13,8 пайызға 
өсім қалыптасты. Атап айтсақ, өнеркәсіп 
саласының кәсіпорындарымен 4 млрд 787 
млн теңгенің өнімі өндіріліп, өсім 4,9 есеге 
өсті. 

Ал өңдеу өнеркәсібінде 3 млрд 682 млн 
теңгенің өнімі өндірілді. Ауданымызда 
кәсіпкерлік саласы да серпінді дамып 
келеді. Сәйкесінше, тіркелген шағын және 

орта кәсіпкерлік субъектісі 4 081 бірлікті 
құрап, оның ішінде жұмыс жасап тұрған 
кәсіпкерлік санының үлесі 92,4 пайызды 
құрады. Сонымен қатар, мемлекеттік 
және өңірлік бағдарламалар шеңберінде 
214 жоба несиелендірілді. Ал «Ауыл 
аманаты» бағдарламасы шеңберінде 45 жоба 
қаржыландырылды.

 «Индустрияландыру бағдарламасы 
аясында жүзеге асырылып жатқан ірі 
жобаның бірі – «Қармақшы құс» фабрикасы 
былтыр іске қосылған болатын. Қараша 
айында алғашқы өнімі халыққа жол тартты. 
Бұл кәсіпорында 100 жаңа жұмыс орны 
ашылып, тәулігіне орта есеппен 8-10 тонна 
өнім өндірілуде. Сонымен қатар, өндіріс 
және өңдеу өнеркәсіпті дамыту мақсатында 
Жосалы кентіндегі «АНК-Дәулет» ЖШС 
газоблоктар өндіретін шағын зауыттың 
құрылысы басталды. Аталмыш жобаның 
жалпы құны – 200 млн теңге. Бұдан бөлек, 
аудандағы сауда саласын дамыту мақсатында 
3 жоба қолға алынды, - деді Жандос 
Еркінбекұлы.

   Аудандық маңызы бар ұзындығы 
6,5 шақырым болатын «Марал Ишан 
кесенесіне кіре беріс» автомобиль жолы 
салынатын болады. Қазіргі таңда құрылыс 
жұмыстарын жүргізу бойынша қажетті 
шаралар қабылдануда. Ал «Ауыл – Ел бесігі» 
бағдарламасы аясында 9 көшеге жөндеу 
жұмыстары жүргізілетін болады.

ҚАРМАҚШЫДА АТҚАРЫЛАТЫН 
ЖҰМЫСТАР КӨП

М.ОРАЗБАЕВ: МӘДЕНИЕТ ПЕН СПОРТ 
САЛАСЫНДА ІЛГЕРІЛЕУ БАР

ТӘРТІПКЕ БАҒЫНҒАН 
ҚҰЛ БОЛМАЙДЫ

Полиция қызметкерлері – билік өкілі. 
Қызметтік міндеттерін атқарып жүрген 
полиция қызметкерлерінің заңды 
талаптарына бағыну және орындау – 
барлық азаматтар үшін міндетті.

Заңға бағынбай, билік өкілдеріне қарсылық 
көрсететін азаматтар да баршылық. 23 қаңтар күні сағат 
таңғы  05:30 шамасында Қызылорда қалалық Полиция 
басқармасы патрульдік полиция қызметкерлері Қорқыт 
ата көшесінің бойында Volkswagen Touareg маркалы 
автокөлік жүргізушісін жол белгілері талаптарын 
сақтамағаны үшін тоқтауын сұраған.  

Алайда, ол-полиция талабына бағынбай, қалаға 
іргелес елді-мекендегі Қарауылтөбе ауылына қарай 
қашып, күріштік алқабына түскен. Тосқауыл жасауға 
көмекке келген полиция нарядының қызметкері 
Volkswagen Touareg автокөлігінің алдынан жаяу 
шығып тоқтатқан уақытта жүргізуші заңды талабына 
бағынбай, полиция қызметкерін қағып, оқиға орнынан 
бой тасалаған. Дер кезінде «Тосқауыл» арнайы 
жоспары енгізіліп, кезекші тәулікте 32 жастағы күдікті 
ұсталып, орта дәрежелі масаң екендігі анықталып, 
уақытша ұстау изоляторына қамаққа алынды. 
Автокөлік айыптұрақта.

Қазіргі таңда билік өкіліне қатысты күш қолдану 
дерегі бойынша сотқа дейінгі тергеп-тексеру амалдары  
жүргізілуде. 

Тоқты 
(21 наурыз-20 сәуір)
Бұл апта жаңа мүмкіндіктерге 

ие болумен тікелей байланысты. 
Жұмысыңызда бастамашылдық танытуға 
тырысыңыз - сіздің табандылығыңыз 
бастықтардың назарын аударады, демек, 
сізді жоғарылатуға жақындатады.

Торпақ 
(21 сәуір-20 мамыр)
Ә р і п т е с т е р і ң і з б е н ,  ж а қ ы н 

адамдарыңызбен қарым-қатынас тек 
қуаныш қана емес, сонымен қатар сізді 
қатты мазалаған күнделікті мәселелерді 
шешу үшін пайдаланылуы мүмкін. 
Күтпеген ақпарат қуантады.  

Егіздер
(21 мамыр-21 маусым)
Егіздер үшін барлық назарды өзіне және 

денсаулығына аудару қажет болатын уақыт 
келді. Керемет идея жаңа диета немесе 
бұрын ойлануға қорқатын жаттығуды 
қолға алу керек. Физикалық белсенділік 
стресстен арылуға көмектеседі.

Шаян  
(22 маусым-22 шілде)
Шаян белгісіндегілер үшін апта 

жемісті және табысты. Кәсіби өсу үшін 
мүмкіндіктерге толы болады. Жақын 
адамдарыңызбен көбірек шыдамдылық 
пен қамқорлық жасауға тырысыңыз. Бұл  
байланыстарыңызды нығайтады.

Арыстан 
(23 шілде-22 тамыз)
Шығындарыңыз бен кірістеріңізді 

талдаңыз, мүмкін сіз күнделікті заттардан 
көп үнемдеудің жолын таба аласыз. 
Мәліметтерге мұқият болыңыз. Аптаның 
соңында сіз жұмысыңыз үшін жақсы 
қаламақы аласыз.

Бикеш 
(23 тамыз-22 қыркүйек)
Өз идеяларыңыз туралы айтудан 

тартынбаңыз, өз ойыңызды білдіріңіз - 
олар бағаланады. Жақын жандар демеу 
болады. Өзіңізге осы сәттің қуанышын 
сезінуге мүмкіндік беріңіз. Болашаққа 
қадам жасаудан қорықпаңыз.

Таразы 
(23 қыркүйек-22 қазан)
Таразылар мансаптық шешім 

қабылдауда икемділік танытуы керек. Кез 
келген жағдайға тез бейімделу қабілетіңіз 
табыстың кілті болмақ. Ең бастысы - 
диалогқа ашық болу, бұл түсінбеушіліктерді 
жоюға көмектеседі.

Сарышаян 
(23 қазан-21 қараша)
Күш-жігеріңіз елеусіз қалмайды 

және бұл жаңа мүмкіндіктерге әкелуі 
мүмкін. Қарым-қатынаста позицияңызды 
нығайтуға төзімділік пен табандылық 
көрсетіңіз. Демалуға уақыт табу сіздің 
күш-қуатыңызды қалпына келтіруге 
көмектеседі.

Мерген 
(22 қараша-21 желтоқсан)
Жеке  және  кәс іби  қарым-

қатынастарыңызды жаңарту үшін тамаша 
сәт. Жаңа адамдармен байланыс орнатуға 
тырысыңыз - бұл сізге ләззат ғана емес, 
сонымен қатар мансаптық өсу мүмкіндігін 
де әкеледі. 

Тауешкі 
(22 желтоқсан-19 қаңтар)
Сіздің физикалық денсаулығыңызға 

назар аударған жөн. Тұрақты жаттығулар 
тонусты сақтауға және иммундық жүйені 
нығайтуға көмектеседі. Жүрек-тамыр 
жүйесіне ерекше назар аудару керек. 
Физикалық емтихан тапсыру жақсы идея.

Суқұйғыш  
(20 қаңтар-18 ақпан)
Жаңа білім мен дағдылар сізге жұмыста 

және жеке өмірде жаңа перспективалар 
ашады. Қарым-қатынаста ашық болыңыз 
және сөйлесуге дайын болыңыз - бұл 
жолда туындайтын түсініспеушіліктер мен 
қақтығыстарды шешуге көмектеседі.

Балықтар 
(19 ақпан-20 наурыз)
Отбасыңызбен байланысу сізге қуаныш 

әкеледі. Жеке өміріңізде жылулық күтесіз. 
Бұл өзіңізді, кем дегенде уақытша, қараңғы, 
жойқын ойлардан тазартуға көмектесетін 
қайырымдылықпен айналысуға тамаша 
уақыт.

29.01–4.02.2024

Жұлдызыңыз 
жарқырасын!

-Облыс тұрғындарының қанша 
пайызы сақтандырылған? Алдағы 
уақытқа жоспарлаған межелеріңіз 
қандай?

-01.01.2024 жылғы кезеңде 
Қызылорда облысы бойынша бекітілген 
халықтың тізіміңде (БХТ / РПН) 816 
476 адам тіркелді, оның ішінде 657 
124 адам (80,5%) МӘМС жүйесінде 
сақтандырылған, 159 352 адам (19,5%) 
тұрғын сақтандырылмаған. 

-Биылдан бастап бірыңғай 
жиынтық төлем жойылды. Яғни, 
өзін-өзі жұмыспен қамтып отырған 
адамдар не жеке кәсіпкер есебінде, не 
дербес төлеуші ретінде төлем жасайды. 
Бұл процес қалай жүзеге асады? Жарна 
құны қаншаны құрайды?

-БЖТ төлеген азаматтар әрі қарай 
дербес төлеуші ретінде төлем жасай 
алады (2024 жылы – 4 250 теңге). Осы 
жерде ескеретін жайт, азаматтардың 
сақтандырылған мәртебесі болуы 
үшін, МӘМС туралы заңға сәйкес, 
12 айға төлемі болуға тиіс. Егер БЖТ 
төлеушілердің өткен 1 жылға төлемі 
болса, 2024 жылдан бастап әр ай сайын 
дербес төлеуші ретінде төлем жасай 
алады. 

Ал толық 12 айға төлем жасалмаса, 
мысалы ағымдағы жылы 7 айға төлемі 
болса, азаматтар төленбеген 5 айға дербес 
төлеуші ретінде әр айға 3500 теңгеден 
төлеп шыға алады. 

Тұрақты табысы жоқ ауыл 
тұрғындарының МӘМС жүйесінен тыс 
қалу қаупі бар. Қазір осыған байланысты 
ауылдық аймақтарда түсіндіру 
жұмыстары жүргізіліп жатыр. 

2024 жылы сақтандырылған 
мәртебесін жоғалтпау үшін азаматтар 
жеке кәсіпкер ретінде тіркеліп немесе 
дербес төлеуші ретінде жарна төлейді. 

-МӘМС туралы заңға сәйкес 
сақтандырылған мәртебесін алу үшін 
азаматтың 12 айға төлемі болуы тиіс. 
Дербес төлеушілер саны артып келе 
ме?

-Орынды сұрақ, әрине міндетті тұрде 
дербес төлеушілер саны ұлғаяды. Себебі: 
01.01.2024 жыл кезеңінен бастап заң 
аясында МӘМС-ке бірыңғай жиынтық 
төлем (БЖТ) санаты жойылған, сол 
себепті 31.12.2023 жыл кезеңіндегі БЖТ 
төлемгер санатындағы 2 201 жеке түлға 
осы жүйеде сақтандырылу мәртебесін 
жоғалтпау мақсатында автоматты түрде 
«дербес төлеушілер» санатында әр 
айға 4 250 тенге үзбей төлем жасауға 
міндеттелген. 

«МӘМС тура лы»  Заңның 
3-тармағының 5-бабына сәйкес, Қорға 
өздері үшін аударымдар және (немесе) 
жарналар төленбеген адамдар міндетті 
әлеуметтік медициналық сақтандыру 
жүйесіндегі медициналық көмекке 
құқық алу үшін қорға төленбеген кезең 
үшін, бірақ төлем күнінің алдындағы 
он екі айдан асырмай, республикалық 
бюджет туралы заңда ағымдағы қаржы 

жылына белгіленген жалақының ең төмен 
мөлшерінің 5 пайызы мөлшерінде әрбір ай 
үшін жарналар төлеуге міндетті.

Сонымен қатар, 2022 жылдың 5 
қыркүйегінде енгізілген өзгерістерге 
сәйкес, МӘМС жүйесінің қатысушысы 
болу үшін алдағы 12 ай үшін төлем 
жасауға болады. Бұл жыл бойына 
сақтандырылуға мүмкіндік береді. 12 
айға төлемді дұрыс жасаған азаматтарға 
3 күннің ішінде «сақтандырылған» 
мәртебесі беріледі.

-Мемлекет жеңілдік санатына 
кіретін азаматтар үшін аударымдар 
жасауын жалғастыра ма? Жеңілдік 
санатын кімдер пайдалана алады?

-Қазақстандағы МӘМС жүйесі 
әлеуметтік бағдарланғандықтан, 
мемлекет 15 жеңілдік санатына кіретін 
азаматтар үшін жарналарды төлеуді 
жалғастыруда. 2024 жылы мемлекеттің 
бір азаматқа төленетін жарнасы айына 
5 852,63 теңгені құрайды (мемлекеттің 
жарналарын есептеу объектісінің 1,9%, 
яғни мемлекеттік статистика саласындағы 
уәкілетті орган айқындайтын ағымдағы 
қаржы жылының алдындағы екі жылға 
дейінгі орташа айлық жалақы).

МӘМС жарналар мен аударымдар 
Ұлттық банктің арнайы шотына түседі. 
Олардың едәуір бөлігі – мемлекеттің 
шамамен 11 млн адам үшін төлейтін ай 
сайынғы жарналары. Сол себепті олар 
«сақтандырылған» мәртебесіне ие және 
МӘМС тізіміне кіретін медициналық 
қызметтердің барлық спектрін ала алады. 

Мемлекет есебінен МӘМС 
жарналары келесі тұлғалар үшін төленеді:

1) 18 жасқа дейінгі балалар. 
2) Жұмыссыз ретінде ресми тіркелген 

тұлғалар. 
3) Жұмыс істемейтін жүкті әйелдер. 
4) Үш жасқа толмаған бала тәр-

биесімен айналысатын жұмыс істемейтін 
тұлға. 

5) Жүктілікке және босануға, жаңа 
туған баланы асырап алуға байланысты, 
сондай-ақ бала үш жасқа толғанға дейін 
оның күтіміне байланысты демалыстағы 
тұлға. 

6) Мүгедек баланы күтіп-бағуды 
жүзеге асыратын жұмыс істемейтін 
адамдар. 

7) Бірінші топтағы мүгедекке күтімді 
жүзеге асыратын жұмыс істемейтін адам. 

8) Зейнетақы төлемдерін алушылар, 
оның ішінде Ұлы Отан соғысының 
ардагерлері. 

9) Қылмыстық-атқару (пенитен-
циарлық) жүйесі еңбектерінде сот үкімі 
бойша жазасын өтеп жүрген адамдар. 

10) Тергеу изоляторларындағы 
адамдар, сондай-ақ үйқамақ түріндегі 
бұлтартпау шарасы қолданылған жұмыс 
істемейтін адамдар. 

11) Жұмыс істемейтін қандастар. 
12) «Алтын алқа», «Күміс алқа» 

алқаларымен наградталған немесе 
бұрын «Батыр Ана» атағын алған, 
сондай-ақ I және II дәрежелі «Ана 
даңқы» ордендерімен наградталған 
көп балалы аналар. Автоматты түрде 
«сақтандырылған» мәртебесіне ие болады.

13) Мүгедектер. 
14) Орта, техникалық және кәсіптік, 

орта білімнен кейінгі, жоғары білім беру, 

сондай-ақ жоғары оқу орнынан кейінгі 
білім беру ұйымдарында күндізгі оқу 
нысанында білім алатын адамдар. 

15) Жұмыс істемейтін мемлекеттік 
атаулы әлеуметтік көмек алушылар. 

Егер сіз осы 15 санаттың біріне 
кірсеңіз, бірақ «сақтандырылмаған» 
болсаңыз, растайтын құжаттар тізімін 
жинап, халыққа қызмет көрсету 
орталығына тапсыру керек. Ақпарат 
мемлекеттік органдарға бағытталып, тиісті 
шаралардан соң мемлекет сіз үшін жарна 
төлей бастайды және «сақтандырылған» 
мәртебесі беріледі. 

-Филиалға азаматтар көп келе ме? 
Қандай шағымдары бар? Келіп түскен 
арыз-шағымдармен қалай жұмыс 
жүргізесіздер?

-2023 жылдың 12 айында Қызылорда 
облысының медициналық мекемелерінің 
қызметіне қатысты 1414 Call-орталығы, 
Qoldau 24/7 мобилді қосымшасы, Қордың 
fms.kz сайты ресми байланыс арналары 
арқылы   660 шағым келіп түсті. Бұл өткен 
жылдың есепті мерзімімен салыстырғанда 
(2022 ж. - 575 шағым) шағымдар саны 85-
ке, яғни 14,7 пайызға немесе шамамен 1,1 
есеге өскен. Шағым түсіргеннен кейін 
медициналық мекеме мәселесін шешіп, 
660 шағымның 299-ын арызданушы 
қайтарып алған. 41 шағымға Қормен кеңес 
ретінде жауап берілген.

Арыз-шағымның басым бөлігі 
медициналық көмек көрсетуге қатысты 
болып отыр. Оның жартысына жуығы 
(41,5%) медициналық көмектің сапасыз 
көрсетілгеніне наразылық білдірсе, 
медициналық көмек көрсетуден 
бас тартқан жағдайлар төрттен бір 
бөлігін құрайды (29,7%). Ал 9,2%-
ы диагностикалық қызметтерді алу 
мерзімідерінің ұзақтығына шағымданса, 
5,1%-ы дәрі-дәрмектерді беруден бас 
тартуына байланысты.

Сарапшылар ресми түрде шағым 
түскен соң, осы факт бойынша жоспардан 
тыс мониторинг жүргізеді. Бекітілген 
ақаулардың бірыңғай жіктегішіне 
сәйкес клинхаттамалардан негізсіз 
ауытқу, медициналық көмек көрсетуді 
ұйымдастыру стандарттарын сақтамау, 
ақпараттық жүйелерге медициналық 
ұйымдарда көрсетілмеген қызметтерді 
енгізу кезінде қаржылық ықпал ету 
шаралары – айыппұлдар салынады.

Егер сізде қосымша сұрақтар  
немесе медициналық көмекке қатысты 
мәселелер туындаған жағдайда, сіз 
өзіңіздің клиникаңыздағы «Пациенттерді 
қолдау қызметіне» жүгіне аласыз. Егер 
жағдайды жергілікті жерде шешу мүмкін 
болмаса, онда Әлеуметтік медициналық 
сақтандыру қорына өзіңізге ыңғайлы 
келесі  байланыс арналары бойынша 
өтініш жібере аласыз: Qoldau 24/7 
мобильді қосымшасы: fms.kz ресми 
сайты:Telegram-дағы @SaqtandyrýBot: 
1414 байланыс орталығы.

-Сұхбатыңызға рахмет.

МӘМС

МӘМС ЖҮЙЕСІНДЕ САҚТАНДЫРУ МӘРТЕБЕСІН 
ҚАЛАЙ ЖОҒАЛТПАУҒА БОЛАДЫ

Биылғы жылы бірыңғай жиынтық төлем жоқ. МӘМС 
үшін дербес төлеуші ретінде қалай төлеуге болады, 
медициналық сақтандыру төлемдерінен кімдер босатылады? 
Бұл туралы және жалпы МӘМС жүйесінде азаматтардың 
сақтандырылуын өзектендіру бойынша өңірдегі ахуал 
қандай екенін Әлеуметтік медициналық сақтандыру 
қорының Қызылорда облысы бойынша филиалының 
директоры Бақыт Исмаханбетов сұхбатында айтып берді. 

Қызылорда облысы Полиция департаментінің 
бастығы полиция генерал-майоры Аблазимов 
Махсудхан Нұғманұлы Жедел кеңес өткізіп, өткен 
жылды қорытындылады. Кеңесте келелі мәселелер 
қаралып, алдағы кезеңге арналған басым міндеттер 
айқындалды.

Департамент қызметкерлері қоғамдық 
орындардағы қауіпсіздік шараларын күшейтіп, 
қылмыстарды болдырмау бойынша тиісті 
жұмыстар атқаруда.  Осы  жедел алдын 
алу шараларының арқасында өткен жылы 
құқықбұзушылықтар, оның ішінде қылмыстар 
және теріс қылықтар, аса ауыр санаттағы қылмыс 
түрлері, бөтен мүлікті ұрлау, оның ішінде ұялы 
телефон ұрлығы, мал ұрлығы, алаяқтық, интернет-
алаяқтық, тонау, қарақшылық және бұзақылық 
қылмыстарының тіркелуі төмендеді.  

1 0  м ы ң  т ұ р ғ ы н ғ а  ш а қ қ а н д а ғ ы 
құқықбұзушылық деңгейі 8,6%-ға (35-тен 32-ге) 
азайды. Бұл  еліміз бойынша ең төменгі деңгей 
болып табылады.  Қабылданған профилактикалық 
шаралардың нәтижесінде қоғамдық орындарда, 
көшелерде және қарумен жасалған қылмыстардың 
саны азайды.

«Жүйелі жұмыс нәтижесін көрсетті. Жедел 
жағдайдың тұрақтанып, құқықбұзушылықты тіркеу 
саны төмендеді»-деп атап өтті полиция генерал-
майоры Аблазимов Махсудхан Нұғманұлы.  

Халыққа елеулі қаржылай шығын келтіретін 
алаяқтық қылмысы 2,9 %-ға  төмендеді. 
Қабылданған шаралардың нәтижесінде тергеу 
барысында жәбірленушілерге 17 миллион теңгеден 
астам материалдық залал өтелді.

«Қоғам дертіне айналған нашақорлық 
мәселесі бүгінде өзекті. Мәселенің алдын алуда 
ұдайы профилактикалық іс-шараларды жүргізіп 
келеміз. Тұрғындарға нашақорлық және есірткі 
туралы толық мағлұмат беріп, адамзат ұрпағына 
төніп тұрған зиянды әдеттердің зардаптарын 
түсіндіріп, олардан аулақ болуға шақырамыз. Бұл 
мақсатта Департамент қызметкерлерімен есірткінің 
заңсыз айналымымен күрес бағытында кең 
ауқымды жедел шаралар өткізілді.  Нәтижесінде 2 
тоннадан астам есірткі, оның ішінде 137 килограмм 
марихуана тәркіленді»- деді департамент  бастығы.

Сонан соң Махсудхан Нұғманұлы Жедел 
Кеңесте Мемлекет басшысының қатысуымен 
ІІМ Алқа отырысында қойылған басты талаптар 

мен берілген тапсырмаларды барлық құрылым 
басшыларына жеткізді.      

«Елімізде “Заң және Тәртіп” қағидатын біржола 
орнықтыруда полиция айрықша рөл атқарады.

Қылмыспен күресу және қоғамдық тәртіпті 
сақтау – аса маңызды міндет. Бұл – жауапкершілігі 
өте үлкен жұмыс. Еліміздің әрбір азаматы өзін 
қауіпсіз сезінуге тиіс. Ол үшін құқық қорғау 
жүйесі үйлесімді әрі тиімді жұмыс істеуі қажет. 
Ең алдымен, мемлекетте заң талаптары мүлтіксіз 
орындалуы керек. Заң бұзған кез келген адам 
жазасын алуға тиіс – деді Мемлекет басшысы.

Сонымен қатар қоғаммен бірге полиция да 
түбегейлі өзгеруге тиіс екенін, халыққа үлгі-өнеге 
болуы керектігін айтты.

Бұдан бөлек, Мемлекет басшысы 
құқықбұзушылықтың алдын алу, тұрмыстық 
зорлық-зомбылыққа қарсы күрес, балалар 
қауіпсіздігі, есірткінің таралуына батыл түрде 
тосқауыл қою, киберқылмыспен және интернет-
алаяқтықпен күрес шараларын күшейту жөнінде 
тапсырма берді.    

Кеңес барысында департамент бастығының 
орынбасарлары жетекшілік ететін салалары 
бойынша баяндама жасап, қызмет басшыларының 
есебі тыңдалды.

Жиында полицияның жұмысын жақсарту, 
ішкі істер органдарын цифрландыру, полицияны 
халыққа жақындату, оң имиджін нығайту, 
халықтың сенім деңгейін арттыру және полиция 
қызметінің өзекті мәселелері туралы халықты жан-
жақты және шынайы ақпараттандыру, полиция 
қызметін жетілдіру бағытындағы шаралар   
жөнінде сөз қозғалды.

Полиция департаментінің бастығы жедел-
қызметтік жұмыстарды  қорытындылап, алдағы 
уақытта бұл жұмыстардың тиімділігін арттыру, 
сын – ескертпелер мен жаңа бағыттағы жұмыстар 
бойынша  талап қойып,  нақты шараларды 
белгіледі.

Құқықтық тәртіп деңгейін одан әрі арттыруға, 
азаматтардың полицияға деген сенімін нығайтуға, 
қоғам тыныштығын қамтамасыз ету мақсатындағы 
басым бағыттарды жауапкершілікпен атқаруды 
тапсырды.  

Жедел кеңесте қызмет  басшыларына берілген 
тапсырмалардың орындалуын департамент 
бастығы ерекше бақылауға алды.

ЖҰМЫСТЫҢ БАРЫСЫ ЕМЕС, 
НӘТИЖЕСІ МАҢЫЗДЫ

ӨЗЕКТІ СҰРАҚТАР 
Жұмыс сапарында жүрген кезде уақытша еңбекке 

жарамсыздық парағын ашуға болады ма? Қандай талдауларды 
тегін тапсыруға болады? Осы және басқа сұрақтарға Әлеуметтік 
медициналық сақтандыру қорының Қызылорда облысы бойынша 
филиалының бас сарапшысы Айгүл Аханова жауап береді.

-Мектепте мұғалім болып жұмыс істеймін, сонымен қатар 
күндізгі бөлімде оқитын студентпін. Жұмыс орнымнан МӘМС 
төлемдері ұсталады ма?

-Орта, техникалық және кәсіптік, орта білімнен кейінгі, 
жоғары білім беру, сондай-ақ жоғары оқу орнынан кейінгі білім 
беру ұйымдарында күндізгі оқу нысаны бойынша білім алатын 
адамдар МӘМС жүйесінде жеңілдікті санатқа кіреді және 
жарналардан босатылады.

Жұмыс берушіге оқу орнынан оқу кезеңі көрсетілген және 
ай сайынғы растауды қажет етпейтін анықтаманы ұсыну қажет.

-МӘМС бойынша тегін тапсыруға болатын талдаулардың 
толық тізімін қайдан көруге болады? Неліктен кейбір талдаулар 
МӘМС негізінде тегін тапсырылмайды?

-МӘМС және ТМККК шеңберінде көрсетілетін қызметтер 
тізбесімен «Амбулаториялық жағдайларда мамандандырылған 
медициналық көмек көрсету қағидаларын бекіту туралы» 
Қазақстан Республикасы Денсаулық сақтау министрінің 2022 
жылғы 27 сәуірдегі № ҚР ДСМ-37 бұйрығын қарау арқылы 
таныса аласыз.

МӘМС пакетіне кірмейтін медициналық қызметтер 
пациенттің өз қаражаты есебінен, яғни ақылы негізде жүзеге 
асырылады.

-Мен басқа қалада жұмыс сапарында жүрмін. Мұнда уақытша 
енбекке жарамсыздық парағын ашуға болады ма?

-Уақытша енбекке жарамсыздық парағы тиісті медициналық 
ұйым басшысының келісімі бойынша беріледі.

Көрсетілген аурухана парағын ұзарту адамның тіркелген 
жері бойынша медициналық ұйымда аурухана парағын ашқан 
медициналық ұйымның ДКК қорытындысы болған кезде 
жүргізіледі (ҚР ДСМ 2020 жылғы 18 қарашадағы № ҚР ДСМ-
198/2020 бұйрығы 28 тармағының негізі).


